
	1 თებერვალი
ოთხშაბათი

	პრემიერი
	

	1
	ინფრასტრუქტურის სამინისტრო
დრო: 11:00
თემა: ზესტაფონი-ქუთაისის შემოვლითი გზის მშენებლობა
ძირითადი გზავნილები: ზესტაფონი-ქუთაისის შემოვლითი 15.2 კილომეტრიანი მონაკვეთის  მშენებლობა გაზაფხულზე დასრულდება, რის შემდეგაც ექსპლუატაციაში სრულად შევა ზესტაფონი-ქუთაისი-სამტრედიის 56.5 კილომეტრიანი გზა. ზესტაფონი-ქუთაისის გზა პრემიერ-მინისტრის გიორგი კვირიკაშვილის ინიციატივის, 4 პუნქტიანი გეგმის ერთ-ერთი მიმართულების - ქვეყნის სივრცითი განვითარების ნაწილია. ზესტაფონი-ქუთაისის შემოვლითი გზის მშენებლობა, E60 ჩქაროსნულ ავტომაგისტრალზე გაზრდის ავტოტრანსპორტის მოძრაობის უსაფრთხოებას, შეამცირებს გადაზიდვების ხარჯებს და ხელს შეუწყობს სატრანზიტო მიმოსვლის ზრდას.

	2
	სასჯელაღსრულების სამინისტრო
1 - 3 თებერვალი
დრო: 11:00
თემა: პენიტენციურ დაწესებულებებში შესაძლო წამების და სხვა სასტიკი, არაადამიანური ან დამამცირებელი მოპყრობის შედეგად ბრალდებულთა/მსჯავრდებულთა დაზიანების აღრიცხვა
ძირითადი გზავნილები: 2016 წლის 26 ოქტომბერს სასჯელაღსრულებისა და პრობაციის მინისტრის ბრძანებით დამტკიცდა „საქართველოს სასჯელაღსრულებისა და პრობაციის სამინისტროს პენიტენციურ დაწესებულებებში შესაძლო წამების და სხვა სასტიკი, არაადამიანური ან დამამცირებელი მოპყრობის შედეგად ბრალდებულთა/მსჯავრდებულთა დაზიანების აღრიცხვის წესი“. ბრძანების თანახმად, მისი ამოქმედების თარიღად განისაზღვრა 2017 წლის 1 იანვარი. ბრძანებით დადგენილი მოთხოვნების სრულყოფილად და შეუფერხებლად შესრულების მიზნით სასწავლო ცენტრში შემუშავდა სპეციალური სასწავლო პროგრამა - „პენიტენციურ დაწესებულებებში შესაძლო წამებისა და სხვა სასტიკი, არაადამიანური ან დამამცირებელი მოპყრობის შედეგად ბრალდებულთა/მსჯავრდებულთა დაზიანების აღრიცხვა“, რომლის მიხედვითაც 2016 წლის დეკემბრიდან მიმდინარეობს სამედიცინო დეპარტამენტის მიერ განსაზღვრული, საექიმო-სამედიცინო პუნქტების/სამედიცინო ნაწილების თანამშრომლების გადამზადება.

	3
	სოფლის მეურნეობის სამინისტრო
დრო: 11:00
თემა: სურსათის ეროვნული სააგენტო სავაჭრო ობიექტებში ყველის და რძის ნაწარმის მონიტორინგს გააქტიურებს
მნიშვნელობა:  სურსათის ეროვნულ  სააგენტოში ყველის ეტიკეტირების საკითხებზე მსხვილი სავაჭრო ობიექტების წარმომადგენლებთან შეხვედრა გაიმართება.  სააგენტოს უფლებამოსილი პირები ბიზნესოპერატორებს მიაწვდიან ინფორმაციას ყველის და რძის ნაწარმის ეტიკეტირების და რეალიზაციის სავალდებულო მოთხოვნებთან დაკავშირებით. სააგენტო ანალოგიურ შეხვედრებს რეგიონებშიც გამართავს.

	4
	შსს
დრო: 11:50
თემა: ევროკომისიის მიერ შს სამინისტროსთვის შესაბამისი აღჭურვილობის გადმოცემის ცერემონიალი
მიზანი და მნიშვნელობა: აღნიშნული აღჭურვილობის პრაქტიკაში გამოყენების შედეგად სასაზღვრო უსაფრთხოება იქნება მეტად უზრუნველყოფილი.

	5
	თავდაცვის სამინისტრო
დრო: 12:00
თემა: ლევან იზორიას გაცნობითი ხასიათის შეხვედრა აზერბაიჯანის რესპუბლიკის ახლად დანიშნულ ელჩთან
ძირითადი გზავნილები: თავდაცვის სამინისტროში განხორციელებული რეფორმების და სამომავლო გეგმების შესახებ ინფორმაციის გაცნობა. აზერბაიჯანთან არსებული მჭიდრო სტრატეგიული თანამშრომლობის შენარჩუნება და გაღრმავება.

	5
	ეკონომიკის სამინისტრო
დრო: 13:00
თემა: ტურიზმის ეროვნული ადმინისტრაციის 2016 წლის ანგარიში კერძო სექტორს და მედიას
ძირითადი გზავნილები: რაც ყველაზე მნიშვნელოვანია, 2016 წელი ორი რეკორდული მაჩვენებლით დასრულდა. პირველად საქართველოს ისტორიაში უცხოელი ვიზიტორების რიცხვმა  6 მილიონ ადამიანს  გადააჭარბა (6.350.825), შემოსავლებმა  საერთაშორისო ტურიზმიდან კი 2 მილიარდ ამერიკულ დოლარს.
ტურისტული ვიზიტების ( ანუ იმ მოგზაურების , რომლებიც 24 საათი და მეტი ჩერდებიან საქართველოში ) რაოდენობა 2016 წელს + 19 % ით არის გაზრდილი.
ეკონომიკის სამინისტროს ტურიზმის ეროვნულმა ადმინისტრაციამ 2016 წელს განახორციელა მრავალი მასშტაბური საერთაშორისო თუ ადგილობრივი პროექტი, რამაც ხელი შეუწყო ქვეყანაში ვიზიტორების რაოდენობისა და შემოსავლების გაზრდას. მათ შორის მარტო 2016  წელს  ჩვენი ორგანიზებით საქართველომ  600 მდე  ჟურნალისტსა და 300  ტურ ოპერატორს უმასპინლძა მსოფლიოს სხვადასხვა ქვეყნიდან. განხორციელდა აქტიური საერთაშორისო მარკეტინგული კამპანიები და მოხდა ქვეყნის ტურისტული პოტენციალის წარმოჩენა 19  საერთაშორისო გამოფენაზე მსოფლიოს მასშტაბით.
ტურიზმი საქართველოს ეკონომიკის ერთერთი მნშვნელოვანი სექტორია, რომელსაც ზრდის დიდი პოტენციალი აქვს, ის როგორც მომსახურების ექსპორტზე ორიენტირებული ინდუსტრია, ქვეყანაში უცხოური ვალუტის შემოდინების, შემოსავლებისა და დასაქმების შესაძლებლობების ზრდის მნიშნელოვანი წყაროა, შესაბამისად საგულისხმო და სასიხარულოა 2016 წლის ასეთი პოზიტიური მაჩვენებლებით დასრულება.

	6
	თავდაცვის სამინისტრო
დრო: 14:15
თემა: საქართველოში  ევროკავშირის სადამკვირვებლო მისიის ხელმძღვანელი - ელჩი კესტუტის იანკაუსკასი აკადემიის III და IV კურსების იუნკერებისთვის წაიკითხავს ლექციას თემაზე: „ევროკავშირის სადამკვირვებლო მისია ევროპული უსაფრთხოებისა და თავდაცვის კონტექსტში“
ძირითადი გზავნილები: იუნკერების ცნობიერების ამაღლება სადამკვირვებლო მისიების შესახებ. ქართველი სამხედრო მოსამსახურეების საერთაშორისო მისიებში ჩართულობა და ურთიერთანამშრომლობის დაგეგმვა ქვეყნის თავდაცვისუნარიანობის გაძლიერებისკენ გადადგმული კიდევ ერთი ნაბიჯია.

	7
	სპორტის სამინისტრო
დრო: 18:00
თემა: მორაგბეთა ეროვნული ნაკრების ახალი ფორმების პრეზენტაცია

	8
	სპორტის სამინისტრო
დრო: 18:00
თემა: გოგი თორაძის სატელევიზიო ფილმის „სნაიპერის“ პრეზენტაცია, რომელიც ეძღვნება ნინო სალუქვაძეს

	9
	ინფრასტრუქტურის სამინისტრო
დრო: დასაზუსტებელია
თემა: კასპის სპორტ-კომპლექსის რეკონსტრუქცია-რეაბილიტაციის სამუშაოების დასრულება
ძირითადი გზავნილები: საერთაშორისო სტანდარტების შესაბამისად, რეაბილიტაცია ჩაუტარდა: სასტუმროს შენობას, საჭიდაო შეჯიბრებისთვის განკუთვნილ წრიულ დარბაზს, სავარჯიშო სპორტ-დარბაზსა და ფიტნეს - დარბაზს. აშენდა კალათბურთის, სრულიად ახალი, დარბაზი. დამონტაჟდა  საქვაბე, სავენტილაციო და საკანალიზაციო სისტემები. ახალი, საერთაშორისო სტანდარტების მქონე, სპორტ-კომპლექსი ათასობით ახალგაზრდასა და სპორტის მოყვარულ ადამიანს მოემსახურება.

	10
	განათლების სამინისტრო
დრო: დასაზუსტებელია
თემა: 365 გამარჯვება - დურგლის სპეციალობით დასაქმებულები
მთავარი გზავნილი: გახდი პროფესიონალი და დასაქმდი. კაჭრეთის პროფესიული კოლეჯის „აისი“ დურგლის სპეციალობის კურსდამთავრებულები კომპანია „ავანგარდში“ დასაქმდნენ. პროფესიული განათლების ხარისხის გაუმჯობესებისა და დამსაქმებლის მოთხოვნის შესაბამისი პროფესიონალი კადრების მომზადების მიზნით, კოლეჯი „აისი“ მუდმივად თანამშრომლობს დამსაქმებლებთან და სოციალურ პარტნიორებთან. მათ შორისაა კომპანია „ავანგარდი“, სადაც მოკლე პერიოდში 32 კურსდამთავრებულს გაუფორმდა შრომითი ხელშეკრულება, მათ შორის არის სპეციალური საგანმანათლებლო საჭიროების მქონე პირი.

	11
	სასჯელაღსრულების სამინისტროს პრობაციის ეროვნული სააგენტო
დრო: დასაზუსტებელია
თემა: დასუფთავების აქცია. შეხვედრა მოძღვართან.
მთავარი გზავნილი: 8 პრობაციონერი გურჯაანში, წმინდა სამების ტაძრის მიმდებარე ტერიტორიას დაასუფთავებს. აქციის შემდეგ, ამავე ტაძრის სასულიერო პირები პრობაციონერებისთვის საინტერესო თემებზე ისაუბრებენ.

	12
	სასჯელაღსრულების სამინისტროს პრობაციის ეროვნული სააგენტო
დრო: დასაზუსტებელია
თემა: სარეაბილიტაციო სემინარი
მთავარი გზავნილი:  შიდა ქართლის პრობაციის ბიუროში, ამავე ბიუროს  სოციალური მუშაკი 4 პირობით  მსჯავრდებულს ჩაუტარებს  ტრენინგ/სემინარს თემაზე - „ძალადობრივი ქცევის მართვა - გენდერული ძალადობა“.

	13
	სასჯელაღსრულების სამინისტროს პრობაციის ეროვნული სააგენტო
დრო: დასაზუსტებელია
თემა: სარეაბილიტაციო სემინარი
მთავარი გზავნილი:  მცხეთა-მთიანეთის პრობაციის ბიუროში, პრობაციის ეროვნული სააგენტოს სოციალური მუშაკი 6 პირობით  მსჯავრდებულს, ჩაუტარებს ტრენინგ/სემინარს თემაზე - „ძალადობრივი ქცევის მართვის სარეაბილიტაციო პროგრამა“.

	14
	სოფლის მეურნეობის სამინისტრო
1-2 თებერვალი
თემა: სოფლის განვითარების ადგილობრი თემთან შეხვედრა
ძირითადი გზავნილები: საქართველოს მთავრობამ დაამტკიცა სოფლის განვითარების სტრატეგია, რომელიც განსაზღვრავს ქვეყნის ხედვას 2017-2020 წლებისთვის სოფლად ეკონომიკის ზრდისა და დივერსიფიცირების, მოსახლეობის ცხოვრების დონის გაუმჯობესების, ადგილობრივი ბიზნესის, სოციალური და საჯარო სერვისების განვითარების, ბუნებრივი რესურსების მდგრადი გამოყენების და განვითარების პროცესში მოქალაქეთა ჩართულობის უზრუნველყოფის საკითხებში.




	

	2 თებერვალი
ხუთშაბათი

	პრემიერი
	

	1
	გარემოს დაცვის სამინისტრო
დრო: 10:00
თემა: ეროვნული კონფერნცია „ერთობლივი მუშაობა ოარიზის კლიმატის ცვლილების შეთანხმების განსახორციელებლად“

	2
	ჯანდაცვის სამინისტრო
დრო: 11:00
თემა: შრომის პირობების ინსპექტირება შპს „აქსისში“
ძირითადი გზავნილი:  შრომის პირობების ინსპექტირების დეპარტამენტი 2017 წელს პრიორიტეტად აცხადებს სამშენებლო სექტორში ჯანმრთელობის დაცვისა და შრომის უსაფრთხოების სისტემებზე ზედამხედველობის განხორციელბას, დამსაქმებელთა და დასაქმებულთა ცნობიერების ამაღლებას, პრევენციული ღონისძიებების დაგეგმვას და რემონიტორინგს.

	3
	სოფლის მეურნეობის სამინისტრო
დრო: 11:00
თემა: სოფლის მეურნეობის საერთაშორისო ფონდის (IFAD) მიერ დაფინანსებული პროექტის  „მებაღეობა/მებოსტნეობის ინკლუზიურ ღირებულებათა ჯაჭვის ხელშეწყობა სომხეთში, საქართველოში, ყაზახეთსა და მოლდავეთში“ პროექტის ფარგლებში ჩატარებული სასოფლო-სამეურნეო კოოპერატივების კვლევის შედეგების  წარდგენა
ძირითადი გზავნილები:  საქართველოში, ისევე როგორც სხვა პოსტსაბჭოთა ქვეყნებში, ფერმერთა ერთობლივი საქმიანობა და ინიციატივები სიღარიბის დაძლევისა და ფერმერული პროდუქციის ბაზარზე ხელმისაწვდომობის გაზრდის ერთ-ერთი ყველაზე რეალური გზაა. აღნიშნული პროექტის ერთ-ერთი მიზანია სომხეთში, საქართველოში, ყაზახეთსა და მოლდავეთში სასოფლო-სამეურნეო პროდუქციის ინკლუზიურ ღირებულებათა ჯაჭვის განვითარებისათვის ერთობლივი საქმიანობების ეფექტიანად გამოყენების გზების შესწავლა. შესაბამისად, კვლევის მიზანს რეკომენდაციების, სასწავლო მასალისა და პოლიტიკის დოკუმენტების მომზადების მიზნით, საქართველოში მწარმოებელთა კოოპერირების შესახებ ღირებული ინფორმაციისა და ანალიტიკური მასალის შეგროვება წარმოადგენდა.

	4
	სპორტის სამინისტრო
დრო: 12:00
თემა: „დევისის თასის“ მატჩის წილისყრა

	5
	ევროინტეგრაცია
დრო: 13:00
თემა: ნატოსა და ევროკავშირის შესახებ საინფორმაციო ცენტრის წლიური ანგარიშის წარდგენა

	6
	განათლების სამინისტრო
დრო: 13:00
თემა: მინისტრი ევროკომისიის ევროპული სამეზობლო პოლიტიკისა და გაფართოების მოლაპარაკებების შესახებ გენერალური დირექტორატის მაღალი თანამდებობის პირებს  შეხვდება
მთავარი გზავნილი: ᲔᲕᲠᲝᲙᲐᲕᲨᲘᲠᲗᲐᲜ ᲒᲐᲜᲐᲗᲚᲔᲑᲘᲡᲐ ᲓᲐ ᲛᲔᲪᲜᲘᲔᲠᲔᲑᲘᲡ ᲡᲤᲔᲠᲝᲨᲘ ᲗᲐᲜᲐᲛᲨᲠᲝᲛᲚᲝᲑᲐ ᲐᲮᲐᲚ ᲔᲢᲐᲞᲖᲔ ᲒᲐᲓᲐᲕᲐ. 
სასაუბრო თემატიკა: ევროპული სკოლის გახსნა საქართველოში, რომელიც დაფინანსდება ევროკავშირის მიერ; ევროკავშირის პროგრამები (ჰორიზონტი 2020, ერასმუსი); რომელი პროგრამის მიმართულებით შეიძლება დაფინანსების გაზრდა; პროფესიული განათლების განვითარება.

	7
	სპორტის სამინისტრო
დრო: 15:00
თემა: ახალი პროექტის „საბავშვო ძიუდო“ პრეზენტაცია

	8
	კულტურის სამინისტრო
დრო: 19:00
თემა: ნიკო ფიროსმანაშვილის ნახატებს რესტავრაცია ჩაუტარდება
ძირითადი გზავნილები:  კულტურის სამინისტრო ზრუნავს ეროვნული მემკვიდრეობის შენარჩულებაზე, მათ პოპულარიზაციასა და მომავალი თაობებისთვის გადაცემაზე

	9
	ინფრასტრუქტურის სამინისტრო
დრო: დასაზუსტებელია
თემა: გორში, რკინიგზის სადგურის დასახლებაში არსებული ქუჩებისა და სანიაღვრე სისტემის მოწყობა-რეაბილიტაცია
ძირითადი გზავნილები: რეაბილიტაცია უტარდება კეცხოველისა და გორიჯვრის ქუჩებს. წლების განმვლობაში ქუჩები და სანიაღვრე სისტემები მწყობრიდან იყო გამოსული და მოსახლეობას, განსაკუთრებით ნალექის დროს,  გადაადგილების პრობლემა ექმნებოდა. პროექტი ითვალისწინებს 3,270 კმ -იანი გზის და მიმდებარე ტროტუარების მოასფალტებას, მოეწყობა რკინა-ბეტონის ბორდიურები და სანიაღვრეები.

	10
	საგარეო საქმეთა სამინისტრო
2-3 თებერვალი
თემა: ეუთო-ს თავმჯდომარე ქვეყნის - ავსტრიის საგარეო საქმეთა მინისტრის ვიზიტი
მთავარი გზავნილები: ავსტრიის რესპუბლიკის ევროპის, ინტეგრაციისა და საგარეო საქმეთა ფედერალური მინისტრის ვიზიტი ეუთო-ს თავმჯდომარეობის დასაწყისში კიდევ ერთხელ ადასტურებს, რომ საქართველო ორგანიზაციის პოლიტიკურ დღის წესრიგში რჩება და რუსეთ-საქართველოს კონფლიქტის თემა ავსტრიის თავმჯდომარეობის პრიორიტეტია. შესაბამისად, აღნიშნული ვიზიტი ხელს შეუწყობს ეუთო-ს მოქმედ თავმჯდომარეობასთან ხსენებული მიმართულებით თანამშრომლობის გაღრმავებას.
ეუთო წარმოადგენს ორგანიზაციას, რომლის მანდატიც ითვალისწინებს, უპირველეს ყოვლისა, კონფლიქტების მშვიდობიანი გზით მოგვარებას. შესაბამისად, ეუთო ჩართულია რუსეთ-საქართველოს კონფლიქტის მშვიდობიანი გზით მოგვარების პროცესში, კერძოდ, ჟენევის საერთაშორისო მოლაპარაკებებში წარმოადგენს ერთ-ერთ თანა-თავმჯდომარეს, ასევე მონაწილეობს ინციდენტების პრევენციისა და მათზე რეაგირების მექანიზმების შეხვედრებში. 

	11
	სოფლის მეურნეობის სამინისტრო
დრო: დასაზუსტებელია
თემა: ძველი აბაშის საკრებულოს ტერიტორიაზე  დამშრობი სისტემის კოლექტორის რეაბილიტაცია
ძირითადი გზავნილები: სარწყავი და სადრენაჟე სისტემების მოწესრიგება, მნიშვნელოვნად განავითარებს სოფლის მეურნეობის სექტორს.

	12
	სასჯელაღსრულების სამინისტროს პრობაციის ეროვნული სააგენტო
დრო: დასაზუსტებელია
თემა: შეხვედრა იურისტებთან
მთავარი გზავნილი:  მცხეთა-მთიანეთის პრობაციის ბიუროს თანამშრომელთა ინიციატივით და ორგანიზებით, მცხეთის იურიდიულ დახმარების ოფისში გაიმართება შეხვედრა პრობაციონერებთან. ღონისძიება კითხვა–პასუხის რეჟიმში წარიმართება. ბენეფიციარები გაეცნობიან სხვადასხვა სამართალდარღვევის, მათ შორის, ნარკოტიკების მოხმარების, ოჯახში ძალადობის, ცივი იარაღის ტარების, უკანონო ნადირობისა და თევზჭერისთვის გათვალისწინებულ სამართლებრივი პასუხისმგებლობის საკითხებს.




	

	3 თებერვალი
პარასკევი

	პრემიერი
	

	1
	სპორტის სამინისტრო
დრო: 12:45
თემა: „დევისის თასის“ მატჩები

	2
	ევროინტეგრაცია
დრო: 13:00
თემა: ნატოსა და ევროკავშირის შესახებ საინფორმაციო ცენტრის წლიური ანგარიშის წარდგენა

	3
	განათლების სამინისტრო
დრო: 19:00
თემა: ალექსანდრე ჯეჯელავა საპატრიარქოს არხზე გადაცემაში "საქართველო ევროპულ ოჯახში" მიიღებს მონაწილეობას
გადაცემის მიზანია, აუდიტორიას მიაწოდოს ინფორმაცია იმ სარგებლის შესახებ, რასაც საქართველო ევროპასთან დაახლოებით და ევროპული სტრუქტურების მხარდაჭერით იღებს.

	4
	ინფრასტრუქტურის სამინისტრო
დრო: დასაზუსტებელია
თემა: საოკუპაციო ზოლის მიმდებარე 10 სოფელში წყალმომარაგების სისტემის სამშენებლო სამუშაოების პირველი ეტაპი დასრულდა
ძირითადი გზავნილები: პროექტის შედეგად,  სასმელი წყლის პრობლემა 11 ათასზე მეტ მაცხოვრებელს მოუგვარდება. პროექტის ფარგლებში აშენდა ჭაბურღილები, საქლორატოროები და სადაწნეო კოშკები. სამუშაოებზე 50 - მდე ადგილობრივი მოსახლე  დასაქმდა.

	5
	სოფლის მეურნეობის სამინისტრო
დრო: დასაზუსტებელია
თემა: ევროკავშირის სავაჭრო მისიის ვიზიტი საქართველოდან თაფლის ექსპორტის საკითხებზე
ძირითადი გზავნილები: ქართული თაფლი იქნება პირველი ცხოველური პროდუქტი, რომელიც საქართველოდან ექსპორტზე ევროპის ქვეყნებში გავა.





	
	4 თებერვალი
შაბათი

	პრემიერი
	

	1
	სპორტის სამინისტრო
დრო: 15:00
თემა: „დევისის თასის“ მატჩები

	2
	თავდაცვის სამინისტრო
4 – 10 თებერვალი
თემა: სამხედრო-სამოქალაქო საგანგებო სიტუაციების სწავლება (CMEP)
ძირითადი გზავნილები: კრიზისულ და საგანგებო სიტუაციებში უწყებებს შორის კოორდინირებული მოქმედება ქვეყანაში სტაბილურობის შენარჩუნების ერთერთი მთავარი საწინდარია. ასევე, ძალიან მნიშვნელოვანია ასეთ დროს სამხედრო და სამოქალაქო უწყებების და მათი ხელმძღვანელების ურთიერთანამშრომლობა.






	
	5 თებერვალი
კვირა

	პრემიერი
	

	1
	სპორტის სამინისტრო
დრო: 13:00
თემა: „დევისის თასის“ მატჩები



6

